Aningaasaqarnermut Naalakkersuisoq

Medlem af Naalakkersuisut for Finanser

Kattusseqatigiit Partiiat sinnerlugu Inatsisartuni ilaasortaq
Knud Fleischer (KP)
-MAANI

Innuttaasut Nunap Karsianut akiitsui pillugit § 37 naapertorlugu apeqqummut
akissut

Asasara Knud Fleischer.
Innuttaasut nunatta karsianut akiitsui pillugit ullog 28/02-2011 apeqqutinnut qujanag.

llisimatissinnaavakkit, innuttaasut, ingerlatseqatigiiffiit il. il. pisortanut akiitsui ataatsimut,
tassa nunatta karsianut kommuuninullu, ullumikkut 1,1-1,2 mia. kr.-iummata.

Akiitsut nalunaarsorneqarsimapput, taakkulu 2011-mi Aningaasagarnikkut Ingerlatsineq
pillugu Nalunaarummut, qanittukkut Inatsisartuni ilaasortanut agguaanneqgartussamut
ilanngussatut ilanngunnegassapput.

2011-mut Aningaasaqarnikkut Ingerlatsineq pillugu Nalunaarummi nassuiarnegarsima-
voq, illuatungaatigut akileraarutinut A-nut akiitsut patajaallisarneqarsimasut, aappaati-
gulli kommuunit akiitsui aarlerinartorsiornartumut inissikkiartuaartut, ingammik siumo-
ortumik meeqgqganut akilersuutinut, meeqqganut angerlarsimaffiup avataanut inissinneqar-
simasunut angajoqgaat akiliutaanut utertitsisussaatitaalluni ikiorsiissutinut tunngatillugu.

Naalakkersuisut pingaartittorujussuuaat, pitsaanerpaamik pisortat piumasagaataannik
akiliisitsiniarnissaq akiitsunillu nutaanik pilersitsinnginnissaq.

Taamaattumik Naalakkersuisut Inatsisartut 2011-mi Upernaakkut Ataatsimiinneranni aki-
liisitsiniartarnermut inatsisip allanngortinneqarnissaanik siunnersuuteqassapput, taa-
maasillutik pisortat sullissineranni (eqqagassanik isumaginninnermi, paaviaanermi, me-
eqqerivinnut akiliuteqartarnermi, biilit motoorillit akitsuusertarneranni il. il.) Betalingsser-
vicemut imaluunniit aagqgissuussinermut tassunga assingusumut pisortat piumasaqaa-
tegarsinnaalernissaannik periarfissagalersillugu. Naalakkersuisut qularinngilaat, taama-
tut iliornerup akiitsoqalertarnermut annertuumik unikaallatsitsissutaanissaa.

Taassuma saniatigut nalunngilara aamma, Akileraartarneq Atugarissaarnerlu pillugit Isu-
maliogatigiissitap nalunaarusiamini sagqummiutingajalikkamini tamanna sammiumaa-
raa, siunissarlu ungasinnerusoq isigalugu innuttaasut, ingerlatseqatigiiffiit il. il. pisortanut
akiitsoqalernaveersaarnissaat pillugu aaqgissutissanik siunnersuutegarumaartoq.

llumoorluinnarputit, nunatta karsiata kommuunillu innuttaasut, ingerlatseqatigiiffiit il. il.
akiitsorpassuisa ilaat atorfissagarteqigaat.

